
КОМИ РЕСПУБЛИКАСА ПРАВИТЕЛЬСТВОЛÖН ШУÖМ

«Пижемскӧй» республикаса тӧдчанлуна комплекснӧй заказник йылысь Коми Республикаса ӧткымын нормативнӧй правовӧй актӧ вежсьӧмъяс пыртӧм йылысь

Коми Республикаса Правительство шуис:
1. Пыртны «Пижемскӧй» республикаса тӧдчанлуна комплекснӧй заказник йылысь Коми Республикаса ӧткымын нормативнӧй правовӧӧй актӧ вежсьӧмъяс содтӧдын индӧм серти.
2. Бырӧдны «Поясӧвӧй» скала» республикаса тӧдчанлуна вӧр-васа геологическӧй памятник.


Коми Республикаса Юралысь                                                  В.Торлопов 

Сыктывкар
2009 вося август 18 лун
250 №











Коми Республикаса Правительстволӧн
2009 во август 18 лунся 250 №-а шуӧм дорӧ
СОДТÖД

«Пижемскӧй» республикаса тӧдчанлуна комплекснӧй заказник йылысь Коми Республикаса ӧткымын нормативнӧй правовӧй актӧ пыртӧм вежсьӧмъяс
ЛЫДДЬÖГ

«Шоча паныдасьлысь быдмӧгъяс да звер-пӧтка видзӧм кузя Коми АССР-са Министръяс Сӧветлысь шуӧмъяс олӧмӧ пӧртӧм йылысь да вӧр-ва заказникъяс да памятникъяс содтӧд индӧм йылысь» Коми АССР-са Министръяс Сӧветлӧн 1984 во март 29 лунся 90 №-а шуӧмын:
Коми АССР-ын выльӧн котыртӧм заказникъясын (шуӧм дорӧ 1 №-а содтӧд):
нёльӧд позиция гижны тадзи:
«
	«Пижемскӧй», вӧр-ва государственнӧй, республиканскӧй 
	комплекснӧй
	Чилимдiн да Удора районъяс, Печораса Пижма юлӧн сёртас йывсянь вомӧдз кыкнанладор береглӧн куим километр визьяс кузя да Пижма юлӧн сёртас йывсянь Скитскӧй грездӧдз кыкнанладор береглӧн куим километр визьяс кузя, Чилимдiн лесхозса Пижемскӧй лесничестволӧн 846-848, 876-878 №-а кварталъяс да 875 кварталса юкӧн кындзи, а сiдзжӧ Светлӧй ю сёртас йывсянь вомӧдз Светлӧй юлӧн шуйгаладор берег пӧлӧн куим километр визь кузя. Заказниклӧн плӧщадь – 104,7 сюрс га
	Карстӧвӧй рельефлӧн характернӧй формаяс да кӧреннӧй пӧрӧдаяслӧн обнажениеяс комплекс, мый петкӧдлӧма девонскӧй, каменнӧй изшом да пермскӧй системаяса горнӧй пӧрӧдаясӧн; юбердса вӧръяс, ойдлан первичнӧй видзьяс, ключевӧй питание нюръяс, флористическӧй скальнӧй комплексъяс гежӧд, реликтӧвӧй да эндемичнӧй видъясӧн; дона  звер-пӧтка объектъяс да налӧн олан гӧгӧртас
	«Пижемскӧй» республикаса тӧдчанлуна государственнӧй вӧр-васа заказник йылысь положение серти


».
2. «Республиканскӧй (АССР) тӧдчанлуна вӧр-ва заказникъяс да памятникъяс йылысь положениеяс вынсьӧдӧм йылысь» Коми Республикаса Министръяс Сӧветлӧн 1988 во октябр 31 лунся 222 №-а шуӧмын:
«Республиканскӧй (АССР) тӧдчанлуна вӧр-ва заказникъяс да памятникъяс йылысь положение (шуӧм дорӧ 3 №-а содтӧд) гижны тайӧ Лыдььӧг дорӧ содтӧд серти.
3. «Коми АССР-ын выль вӧр-ва заказникъяс да памятникъяс лӧсьӧдӧм йылысь» Коми АССР-са Министръяс Сӧветлӧн 1989 во сентябр 26 лунся 193 №-а шуӧмын:
Коми АССР-ын выльӧн  котыртӧм вӧр-ва памятникъясын (шуӧм дорӧ 2 №-а содтӧд) нёльӧд позиция киритны.
4. «Республиканскӧй тӧдчанлуна вӧр-ва заказникъяс да памятникъяс йылысь положениеяс вынсьӧдӧм да выль заказникъяс котыртӧм йылысь» Коми Республикаса Министръяс Сӧветлӧн 1993 во март 1 лунся 110 №-а шуӧмын:
52 №-а содтӧд киритны.
«Пижемскӧй» республикаса
 тӧдчанлуна комплекснӧй заказник йылысь 
Коми Республикаса ӧткымын 
нормативнӧй правовӧй актӧ пыртӧм 
вежсьӧмъяс лыддьӧг дорӧ
СОДТÖД

«ВЫНСЬÖДÖМА
Коми АССР-са Министръяс Сӧветлӧн 
1988 во октябр 31 лунся 222 №-а шуӧмӧн
(3 №-а содтӧд)

«Пижемскӧй» 
республикаса тӧдчанлуна государственнӧй вӧр-ва заказник йылысь
ПОЛОЖЕНИЕ

1. «Пижемскӧй» республиканскӧй тӧдчанлуна государственнӧй вӧр-ва заказник (водзӧ – заказник) лӧсьӧдӧма «Шоча паныдасьлысь быдмӧгъяс да звер-пӧтка видзӧм кузя Коми АССР-са Министръяс Сӧветлысь шуӧмъяс олӧмӧ пӧртӧм йылысь да вӧр-ва заказникъяс да памятникъяс содтӧд индӧм йылысь» Коми АССР-са Министръяс Сӧветлӧн 1984 во март 29 лунся 90 №-а шуӧмӧн.
2. Заказниклӧн эм комплекснӧй профиль.
3. Заказниксӧ котыртӧма, медым видзны да велӧдны Шӧр Тиманлысь аслыспӧлӧс сёртаса комплекс - карстӧвӧй рельефлысь характернӧй формаяс да кӧреннӧй пӧрӧдаяслысь обнажениеяс комплекс, мый петкӧдлӧма девонскӧй, каменнӧй изшом да пермскӧй системаясса горнӧй пӧрӧдаясӧн; юбердса вӧръяс, ойдлан первичнӧй видзьяс, ключевӧй питание нюръяс, флористическӧй скальнӧй комплексъяс гежӧд, реликтӧвӧй да эндемичнӧй видъясӧн; дона  звер-пӧтка объектъяс да налысь олан гӧгӧртас.
4. Заказниксӧ котыртӧма уджалан кад дзескӧдтӧг.
5. Заказниксӧ лӧсьӧдӧма сiдзи, мый заказниклӧн мудоръясын му участокъяссӧ эз босьтны му участокъясӧн вӧдитчысьяслысь, найӧс кутысьяслысь да ас киын кутысьяслысь.
6. Заказникыс Чилимдiн да Удора районъяс мутасын да паськӧдчӧма Печораса Пижма юлӧн сёртас йывсянь вомӧдз кыкнанладор береглӧн куим километр визьяс кузя да Пижма юлӧн сёртас йывсянь Скитскӧй грездӧдз кыкнанладор береглӧн куим километр визьяс кузя, а сiдзжӧ Светлӧй ю сёртас йывсянь вомӧдз Светлӧй юлӧн шуйгаладор берег пӧлӧн куим километр визь кузя.
7. Заказниклӧн мутасӧ пырӧны:
1) Чилимдiн лесхозлӧн Чилимдiн лесничествоын – 366 №-а квартал да мыйкӧ мында 273, 274, 308-310, 346-348, 367-369 кварталъяс;
2) Чилимдiн лесхозлӧн Пижемскӧй лесничествоын – 30, 31, 114, 339-341, 736-739, 748-754, 758, 763-775, 782, 783, 787, 788, 793-796, 803, 814, 815, 819-822, 841-845 кварталъяс да мыйкӧ мында 29, 32, 72-74, 115, 147, 196, 242-245, 293-295, 342, 343, 386-389, 720-724, 735, 740-747, 755-757, 759-762, 776-781, 784-786, 789-792, 797-802, 807-810, 812, 813, 816-818, 823, 828, 829, 838-840, 872-875 кварталъяс (кварталъяслысь номеръяссӧ вайӧдӧма Чилимдiн лесхозса 1983 вося вӧр юклан материалъяс серти);
3) Удора лесхозлӧн Вылыс Мезень лесничествоын – 6 да 13 №-а кварталъяс да мыйкӧ мында 1-5, 11, 12, 19-22, 27-33, 39-45 №-а кварталъяс (кварталъяслысь номеръяссӧ вайӧдӧма Удора лесхозса 2003 вося вӧр юклан материалъяс серти).
8. Заказниклӧн мудоръяс мунӧны:
Пижма юлӧн веськыдладор берег пӧлӧн катыдлань куим километр ортсы дорыш кузя Скитскӧй грездсянь Чилимдiн лесхозлӧн Пижемскӧй лесничествоса 848 №-а кварталлӧн войвыв мудоркӧд вомӧнасянiнӧдз;
водзӧ Чилимдiн лесхозлӧн Пижемскӧй лесничествоса 846-848 №-а кварталъяслӧн войвыв мудор кузя рытыввылӧ;
водзӧ Чилимдiн лесхозлӧн Пижемскӧй лесничествоса 846 №-а кварталлӧн рытыввыв мудор кузя лунвылӧ;
водзӧ Чилимдiн лесхозлӧн Пижемскӧй лесничествоса 876 кварталлӧн войвыв мудор кузя рытыввылӧ сылӧн рытыв-войвыв пельӧсӧдз да сэсся лунвылӧ веськыда 64º44′3,37″ войвыв пасьтӧс да 51º30′7,05″ асыввыв кузьта координатӧдз;
водзӧ бара Пижма юлӧн катыдлань ортсы дорыш кузя сылӧн веськыдладор берег пӧлӧн Светлӧй юлӧн веськӧдладор берегкӧд вомӧнасянiнӧдз;
водзӧ Светлӧй ю катыд веськыдладор берег кузя Удора  лесхозлӧн Вылыс Мезень лесничествоса 39 №-а кварталлӧн рытыввыв мудоркӧд (Коми Республикалӧн Архангельск обласьткӧд мудоркӧд) вомӧнасянiнӧдз; 
водзӧ Удора лесхозлӧн Вылыс Мезень лесничествоса 39 №-а кварталлӧн рытыввыв мудор кузя (Коми Республикалӧн Архангельск обласьткӧд мудор кузя) войвылӧ Светлӧй юлӧн шуйгаладор берег пӧлӧн куим километр визьлӧн ортсы дорышкӧд вомӧнасянiнӧдз;
водзӧ Светлӧй ю кывтыд сылӧн шуйгаладор берег пӧлӧн куим километр визьлӧн ортсы дорыш кузя да сэсся Печорскӧй Пижма юлӧн веськыдладор берег пӧлӧн куим километр визьлӧн ортсы дорыш кузя катыдлань Удора лесхозлӧн Вылыс Мезень лесничествоса 1 №-а кварталӧн рытыввыв мудоркӧд (Коми Республикалӧн Архангельск обласьткӧд мудоркӧд) вомӧнасянiнӧдз;
водзӧ войвылӧ Удора лесхозлӧн Вылыс Мезень лесничествоса 1 №-а кварталлӧн рытыввыв мудор кузя, Чилимдiн лесхозлӧн Пижемскӧй лесничествоса 147 №-а кварталлӧн рытыввыв квартал кузя да Чилимдiн лесхозлӧн Пижемскӧй лесничествоса 72, 114 №-а рытыв-лунвыв мудоръяс кузя (Коми Республикалӧн Архангельск обласьткӧд мудор кузя);
водзӧ Печорскӧй Пижма ю катыд сылӧн веськыдладор берег пӧлӧн куим километр ортсы дорыш визь кузя Чилимдiн лесхозлӧн Пижемскӧй лесничествоса 29 №-а кварталӧн рытыввыв мудоркӧд вомӧнасянiнӧдз;
водзӧ рытыв-войвылӧ Чилимдiн лесхозлӧн Пижемскӧй лесничествоса 29 №-а кварталлӧн да Чилимдiн лесхозлӧн Чилимдiн лесничествоса 366 №-а кварталлӧн рытыввыв мудор кузя Печорскӧй Пижма юлӧн веськыдладор берегсянь куим километр ылнаӧдз;
водзӧ Печорскӧй Пижма юлӧн веськыдладор берег пӧлӧн куим километр ортсы дорыш визь кузя Ямозеро тылӧн берег визькӧд вомӧнасянiнӧдз;
водзӧ асыввылӧ Ямозеро тылӧн лунвыв берег кузя Печорскӧй Пижма юлӧн шуйгаладор берегсянь куим километр ылнаӧдз;
водзӧ Печорскӧй Пижма да Пижма юяслӧн шуйгаладор берег пӧлӧн куим километр ортсы дорыш визь кузя Скитскӧй грездӧдз.
Заказниклӧн плӧщадьыс 104,7 сюрс га.
9. Заказниклӧн мутасын оз позь вӧчны удж, мый сулалӧ паныд заказник лӧсьӧдан могъяслы либӧ мый вӧчӧ лёктор заказниклӧн вӧр-ва комплекслы либӧ сылӧн компонентъяслы, сы лыдын:
пӧрӧдны пуяс, сыысь кындзи, мый йитчӧма линейнӧй сооружениеяс стрӧитӧмкӧд, выльмӧдӧмкӧд да уджӧдӧмкӧд (сэтшӧм случай дырйи, кор абу позянлуныс мӧд ног найӧс стрӧитны да нюжӧдны линейнӧй сорружениеяссӧ, мый могмӧдӧ олысьяслысь да туристкӧй объектъяслысь удж);
пӧрӧдны пуяс бӧрйӧмӧн (санитарнӧйяс кындзи);
дасьтыны сёяна вӧрса озырлун да ӧктыны бурдӧдчан быдмӧгъяс, дасьтыны да ӧктыны абу древеснӧй вӧр ресурсъяс (гражданалӧн ас могъяс вылӧ индӧм ресурсъяс дасьтӧм да ӧктӧм кындзи);
дасьтыны вӧр (тайӧ Положениеӧн артыштӧм случайяс кындзи);
вийӧдны сир;
видзны вӧр да быдмӧгъяс видзан да доръян ядохимикатъяс, минеральнӧй мувердас, химическӧй препаратъяс да вӧдитчыны наӧн, сы лыдын научнӧй могъяс вылӧ;
нуӧдны авиационнӧй уджъяс вредительяскӧд да быдмӧгъяслӧн висьӧмъяскӧд тыш кузя;
инавны да дзебны производство да потребление шыбласъяс (тайӧ Положениеӧн артыштӧм случайяс кындзи);
ёгӧсьтны да няйтчӧдны мутас;
нуӧдны корсьысян, геофизическӧй уджъяс, инженерно-геологическӧй изысканиеяс, сэтшӧм удж кындзи, мый оз йитчы механизируйтӧм средствоясӧн вӧдитчӧмкӧд да мый вӧсна оз тшыксьы му пытшкӧсыс да оз торксьыны быдмӧгъяс;
корсьны да перйыны мупытшса озырлун;
сетны стрӧитчӧм улӧ, а сiдзжӧ сад вӧдитӧм да град выв пуктас вӧдитӧм вылӧ му участокъяс (сэтшӧм случайяс кындзи, мый артыштӧма тайӧ Положениеӧн);
капитальнӧя стрӧитны зданиеяс да сооружениеяс (овмӧдчӧминъяслӧн мудоръясын зданиеяс да туристскӧй сооружениеяс кындзи);
линейнӧй сооружениеяс стрӧитӧм, сы лыдын туйяс, посъяс да мукӧд транспортнӧй инженернӧй сооружение, трубопроводъяс, электропередача линияяс да мукӧд коммуникация стрӧитӧм (сэтшӧм случай дырйи, кор абу позянлуныс мӧд ног найӧс стрӧитны да нюжӧдны линейнӧй сорружениеяссӧ, мый могмӧдӧ овмӧдчӧминъяслысь да туристкӧй объектъяслысь удж);
йирсьӧдны видз-му овмӧс пемӧсъясӧс да котыртны налы гожся лагеръяс да ваинъяс (тайӧ Положениеӧн артыштӧм случайяс кындзи);
ытшкыны турун да гӧрны му (тайӧ Положениеӧн артыштӧм случайяс кындзи);
вӧчны мелиоративнӧй да гидротехническӧй уджъяс;
тшыкӧдны му веркӧс, нитш да лишайникъяс;
тшыкӧдны пуяс да кустарникъяс;
сотны кос кор да турун, сы лыдын сотны кос турун тулысын;
кылӧдны вӧр;
кисьтны лёк ва ва объектъясӧ;
ветлӧдлыны мезанизируйтӧм транспортӧн да сулӧдны сiйӧс туйсянь да сы вылӧ индӧм местаяссянь бокын;
мыськыны транспортнӧй да мукӧд техническӧй средство овмӧдчӧминъясысь бокынын, а овмӧдчӧминъяслӧн мудоръясын ва объектъяслӧн берегӧвӧй визьсянь 200 м радиусын;
вӧдитчыны ва вывтi ветлӧдлан моторнӧй транспортӧн чери кульмигӧн (контролируйтысь да дӧзьӧритан организацияяслӧн суднояс кындзи);
ӧктыны зоологическӧй, ботаническӧй, палеонтологическӧй да минералогическӧй коллекцияяс, наукалы да велӧдан могъяс вылӧ ӧктӧмъяс кындзи;
ӧктыны быдмӧг да тшак, мый пыртӧма Россия Федерацияса  гӧрд книгаӧ да Коми Республикаса гӧрд книгаӧ, законодательствоӧн артыштӧм случайяс кындзи;
перйыны (кыйны), кутавны, вины звер-пӧтка, а сiдзжӧ индӧм объектъяслы лёктор вӧчны, промышленнӧя кыйны чери;
вӧчны привалъяс, бивуакъяс да ӧзтыны бипуръяс сы вылӧ индӧм местаясын кындзи;
жугӧдны позъяс да звер-пӧтка гуяс;
жугӧдны, тшыкӧдны юӧртан да ӧлӧдан пасъяс.
10. Заказниклӧн мутасын разрешитӧны законодательствоӧн абу киритӧм уджъяс, сы лыдын:
санитарнӧя пӧрӧдны пуяс бӧрйӧмӧн вӧр пуктас выльмӧдӧм могысь, кодъяслӧн бырӧма гӧгӧртас артмӧдысь, ва видзан, санитарно-гигиеническӧй, йӧзлысь дзоньвидзалун бурмӧдан да мукӧд пӧльза вайысь могыс;
вӧръяс видзӧм, дорйӧм да выльмӧдӧм кузя мероприятиеяс вӧр йылысь законодательство серти;
туризм;
нуӧдны научнӧй, эколого-просветительскӧй, а сiдзжӧ рекреационнӧй удж (туризм кындзи) Коми Республикаса олӧмӧ пӧртысь власьт уполномоченнӧй органкӧд сӧгласуйтӧмӧн, кодi государствосянь веськӧдлӧ да государствосянь видзӧдӧ республиканскӧй тӧдчанлуна торйӧн видзан вӧр-ва мутасъяс лӧсьӧдӧм да уджӧдӧм юкӧнын.
11. Заказниклӧн мутасын индӧма торйӧн ёна видзан участокъяс:
1 участок – «Яранскӧй мег» вадорса видз, мый паськӧдчӧ Ниж.Великӧй да Изъя юяс вомъяс костын Пижма юлӧн шӧр визулын. Сэтчӧ пырӧны Чилимдiн лесхозлӧн Пижемскӧй лесничествоса 736-739, 763-769, 793-796 №-а кварталъяс да мыйкӧ мында 720 -724, 735, 740, 741, 762, 791, 792 да 797 №-а кварталъяс.
Участоклӧн мудоръясыс мунӧны:
рытыввылын да войвылын – заказниклӧн войвыв мудор кузя участок вывтi, кодi Чилимдiн лесхозлӧн Пижемскӧй лесничествоса 792 №-а кварталлӧн лунвыв мудор да Чилимдiн лесхозлӧн Пижемскӧй лесничествоса 741 №-а кварталлӧн асыввыв квартал костын;
асыввылын – Чилимдiн лесхозлӧн Пижемскӧй лесничествоса 741, 769 да 797 №-а кварталъяслӧн асыввыв мудор кузя;
лунвылын – Чилимдiн лесхозлӧн Пижемскӧй лесничествоса 792-797 кварталъяслӧн лунвыв мудор кузя;
2 участок – «Умбинскӧй», мый паськӧдчӧма Умбинскӧй шорлӧн да Умба юлӧн вомъяс костын участокын. Сiйӧ мунӧ Пижма юлӧн сёртасӧ кыкнанладор берегъяс пӧлӧн километр визь кузя. Сэтчӧ пырӧны мыйкӧ мында  Чилимдiн лесхозлӧн Пижемскӧй лесничествоса 842, 843, 873 да 874 кварталъяс.
Участоклӧн мудоръясыс мунӧны:
войвылын – Умбинскӧй шорлӧн вомсянь участокын Пижма юлӧн шуйгаладор берег пӧлӧн километрлӧн ортсы дорыш визь кузя Умба вомӧдз;
лунвылын – Умбинскӧй шорсянь участокын Пижма юлӧн веськыдладор берег пӧлӧн километр ортсы дорыш визь кузя Умба юӧдз;
рытыввылын – Умбинскӧй шорлӧн веськыдладор берег кузя 1200 м кузьта участок вылын сылӧн вомсянь катыдлань да Чилимдiн лесхозлӧн Пижемскӧй лесничествоса 843 №-а кварталлӧн рытыввыв мудор кузя Пижма юлӧн шуйгаладор берег пӧлӧн мунысь километр визь кузя;
асыввылын – Умба юлӧн шуйгаладор берег кузя 1900 м кузьта участок вылын вомсянь катыдлань да Пижма юлӧн шуйгаладор берег кузя Умба юлӧн вомсянь кывтыдлань 1100 м кузьта участок вылын;
3 участок – «Поясоватӧй скалаяс», кодi паськӧдчӧ кореннӧй пӧрӧдаяслӧн скальнӧй обнажениеяс комплекс петан местаын, тайӧ геологическӧй разрез шӧр девонсянь улыс пермӧдз («Крепость», «Зарни из», «Поясоватӧй», «Братскӧй Тшельӧб», «Креманнӧй», «Крестъяс», «Еленалӧн Тшельӧб», «Митрей Тшельӧб», «Пон Тшельӧб», «Сукар Тшельӧб» скалаяс да мукӧд). Сiйӧ пырӧ Пижма юлӧн сёртасӧ ю участок вылын Верховскӧй грезд вывлань мӧд километрсянь да дас нёльӧд километрӧдз Пижма ю катыдлань кыксё метр визь кузя кыкнанладор берег кузя. Сэтчӧ пырӧны мыйкӧ мында Чилимдiн лесхозлӧн Пижемскӧй лесничествоса 744 да 770-773 №-а кварталъяс;
4 участок – «Зарни Из», мый паськӧдчӧ скальнӧй обнажение местаын, тайӧ важ (верхнедевонскӧй) алмаза да зарниа палеороссыпӧн минералого-литологическӧй эталон. Паськӧдчӧ Пижма юлӧн сёртасын Умба юлӧн вомсянь 13 км улынджык 600 м кузьта участокын кыксё метр визь кузя Пижма юлӧн веськыдладор берег пӧлӧн. Сэтчӧ пырӧны мыйкӧ мында Чилимдiн лесхозлӧн Пижемскӧй лесничествоса 820 да 845 №-а кварталъяс.
12. Тайӧ Положениелӧн 9 пунктӧн урчитӧм дзескӧдӧмъяс кындзи заказниклӧн торйӧн ёна видзан участокъяс вылын оз позь:
дасьтыны вӧр;
стрӧитчыны;
вӧчны привалъяс, бивуакъяс да ӧзтыны бипуръяс;
вӧчны удж, мыйысь артмӧ геологическӧй пӧрӧдаясын эрозия да торксьӧ сылӧн артмӧмыс.
13. Заказниклӧн мутасын эмӧсь овмӧс нуӧдан традиционнӧй удж зонаяс.
 Овмӧс нуӧдан традиционнӧй удж зонаяссӧ лӧсьӧдӧма сы могысь, медым заказниклӧн мутасын паськӧдчӧм овмӧдчӧминъясын (Лёвкинскӧй, Верховскӧй да Скитскӧй грездъясын) олысь граждана видзисны аспом да фермерскӧй овмӧс, вӧдитчисны вӧр участокъясӧн асланыс могъяс вылӧ, а сiдзжӧ збыльмӧдiсны ичӧт предпринимательство видз-му овмӧсын.
Овмӧс нуӧдан традиционнӧй удж 1 №-а зона паськӧдчӧ Верховскӧй да Скитскӧй грездъяс дорын матын да сэтчӧ пырӧны шуӧм овмӧдчӧминъяслӧн олан пунктъяслӧн муяс, видз-му овмӧс муяс, а сiдзжӧ Чилимдiн лесхозлӧн Пижемскӧй лесничествоса 339-341, 774, 775 да 803 №-а кварталъяс да мыйкӧ мында Чилимдiн лесхозлӧн Пижемскӧй лесничествоса 293-295, 342, 386-388, 828 да 829№-а  кварталъяс.
Зоналӧн мудоръяс мунӧны:
войвылын – 774, 775 №-а кварталъяслӧн войвыв мудор кузя, заказниклӧн мудор участок кузя Чилимдiн лесхозлӧн Пижемскӧй лесничествоса 293-295 да 342 №-а кварталъясын;
асыввылын – Чилимдiн лесхозлӧн Пижемскӧй лесничествоса 342 №-а кварталлӧн асыввыв да лунвыв мудоръяс кузя да Чилимдiн лесхозлӧн Пижемскӧй лесничествоса 388 №-а кварталлӧн асыввыв мудор кузя;
лунвылын – заказниклӧн мудор участок кузя Чилимдiн лесхозлӧн Пижемскӧй лесничествоса 802, 828, 829, 386-388 №-а кварталъясын;
рытыввылын - Чилимдiн лесхозлӧн Пижемскӧй лесничествоса 802 да 774 кварталъяслӧн рытыввыв мудор кузя.
Овмӧс нуӧдан традиционнӧй удж 2 №-а зона паськӧдчӧ Лёвкинскӧй грезд дорын матын да сэтчӧ пырӧны индӧм овмӧдчӧминлӧн олан пунктъяслӧн муяс, видз-му овмӧс муяс,  а сiдзжӧ Чилимдiн лесхозлӧн Пижемскӧй лесничествоса 782 да 783 №-а кварталъяс да мыйкӧ мында Чилимдiн лесхозлӧн Пижемскӧй лесничествоса 756-758 да 784 №-а кварталъяс.
Зоналӧн мудоръяс мунӧны:
войвылын - Чилимдiн лесхозлӧн Пижемскӧй лесничествоса 756-758 №-а кварталъясын заказниклӧн мудор участок кузя;
асыввылын – Чилимдiн лесхозлӧн Пижемскӧй лесничествоса 758 №-а кварталлӧн асыввыв мудор, Чилимдiн лесхозлӧн Пижемскӧй лесничествоса 758 да 757 №-а кварталъяслӧн лунвыв мудор кузя, Чилимдiн лесхозлӧн Пижемскӧй лесничествоса 784 №-а кварталлӧн асыввыв мудор кузя;
лунвылын - Чилимдiн лесхозлӧн Пижемскӧй лесничествоса 784 №-а кварталын заказниклӧн мудор участок кузя да Чилимдiн лесхозлӧн Пижемскӧй лесничествоса 782-784 кварталъяслӧн лунвыв мудор кузя;
рытыввылын - Чилимдiн лесхозлӧн Пижемскӧй лесничествоса 782 №-а кварталлӧн рытыввыв мудор, Чилимдiн лесхозлӧн Пижемскӧй лесничествоса 782 да 783 №-а кварталъяслӧн войвыв мудор да 756 №-а кварталлӧн рытыввыв мудор кузя.
14. Тайӧ Положениелӧн 13 пунктын индӧм овмӧс нуӧдан традиционнӧй удж индӧм зонаяслӧн мудорын разрешитӧны:
дасьтыны вӧр гражданалы асланыс могъяс вылӧ;
инавны производство да потребление шыбласъяс овмӧдчӧминъяслӧн мудоръясын тайӧ могъяс вылӧ торъя урчитӧм местаясын;
вӧдитчыны овмӧдчӧминъяслӧн мудоръясын му участокъяс стрӧитчӧм вылӧ, а сiдзжӧ сад вӧдитӧм да град выв пуктас вӧдитӧм вылӧ;
капитальнӧя стрӧитны овмӧдчӧминъяслӧн мудоръясын зданиеяс да сооружениеяс;
йирсьӧдны видз-му овмӧс пемӧсъясӧс да котыртны гожся лагеръяс да традиционнӧй йирсянiнъясын ваинъяс;
ытшкыны турун да гӧрны муяс.
15. Вӧр-ва комплекс заказниклы либӧ сылӧн компонентъяслы лёктор лоӧм угроза дырйи сылӧн мутасын абу дзескӧдӧм удж сикассӧ кутшӧмкӧ кад кежлӧ дугӧдлӧны либӧ дугӧдӧны Коми Республикаса олӧмӧ пӧртысь власьт уполномоченнӧй органлӧн, кодi государствосянь веськӧдлӧ да государствосянь видзӧдӧ республиканскӧй тӧдчанлуна торйӧн видзан вӧр-ва мутасъяс лӧсьӧдан да уджӧдан юкӧнын, решение серти.
16. Заказниклысь вӧр-ва комплекссӧ да сылысь компонентъяссӧ видзӧны вӧр-ваӧн вӧдитчӧм да миянӧс кытшалысь гӧгӧртас видзӧм юкӧнын законодательство серти.
17. Заказниклысь мутассӧ пасйӧны ӧлӧдан да юӧртан пасъясӧн, а сiдзжӧ индӧны тематическӧй картографическӧй, тшӧтш вӧр юклан материалъясын.
18. Заказник котыртӧм да уджӧдӧм юкӧнын государственнӧй веськӧдлӧм да государственнӧй контроль нуӧдӧ Коми Республикаса олӧмӧ пӧртысь власьт уполномоченнӧй орган, кодi государствосянь веськӧдлӧ да государствосянь видзӧдӧ республиканскӧй тӧдчанлуна торйӧн видзан вӧр-ва мутасъяс лӧсьӧдан да уджӧдан юкӧнын.
19. Заказник торйӧн видзан урчитӧм режим торкӧмын мыжа юридическӧй кывкутысьясӧс да торъя йӧзӧс кыскӧны кывкутӧмӧ законодательство серти.
Заказниклӧн комплекслы либӧ сылӧн компонентъяслы вӧчӧм лёкторйысь колӧ вештысьны законодательство серти.

